
Татарстан Республикасы Министрлар Кабинетының 
«2014 - 2020 елларга «Ачык Татарстан» Татарстан Республикасында мәгълүмат һәм коммуникация технологияләрен үстерү» 
дәүләт программасын раслау турында» 
2013 ел, 17 декабрь, 1000 нче карары

«2014 - 2020 елларга «Ачык Татарстан» Татарстан Республикасында мәгълүмат һәм коммуникация технологияләрен үстерү» 
дәүләт программасы 

Программа паспорты

	Программа исеме
	«2014 - 2020 елларга «Ачык Татарстан» Татарстан Республикасында мәгълүмат һәм коммуникация технологияләрен үстерү» дәүләт программасы (алга таба - Программа)

	Программаның дәүләт заказчылары

Программаның дәүләт заказчысы-яраштыручысы
	Татарстан Республикасы Мәгълүматлаштыру һәм элемтә министрлыгы;

	
	Республика «Татмедиа» матбугат һәм массакүләм коммуникацияләр агентлыгы;

	
	Татарстан Республикасы Мәгълүматлаштыру һәм элемтә министрлыгы

	Программаны төп эшләүчеләр
	Татарстан Республикасы Мәгълүматлаштыру һәм элемтә министрлыгы;

	
	Республика «Татмедиа» матбугат һәм массакүләм коммуникацияләр агентлыгы;

	
	«ИТ-парк» югары технологияләр өлкәсендә технопарк» дәүләт автоном учреждениесе;

	
	«Татарстан Республикасының Мәгълүмат технологияләре үзәге» дәүләт унитар предприятиесе

	Программаның максатлары
	Инфокоммуникация һәм инновация технологияләрен барлык эшчәнлек өлкәләренә кертү һәм алардан киң файдалану, Татарстан Республикасының бердәм мәгълүмати җәмгыятен булдыру һәм Татарстан Республикасын глобаль мәгълүмати җәмгыятькә интеграцияләү

	Программаның бурычлары
	1. Мәгълүмат-коммуникация технологияләре нигезендә гражданнарның һәм оешмаларның дәүләт, муниципаль һәм социаль әһәмияттәге хезмәтләрдән файдалана алу мөмкинлеген булдыру.

	
	2. Мәгълүмат-коммуникация технологияләрен үстерү һәм алардан файдалану нигезендә халыкка белем бирү, медицина хезмәте күрсәтү, аны социаль яклау сыйфатын күтәрү.

	
	3. Республикада дәүләт идарәсенең һәм дәүләт хакимияте һәм муниципаль хакимият органнары белән гражданyнар җәмгыяте арасындагы үзара хезмәттәшлекнең нәтиҗәлелеген арттыру.

	
	4. Республиканың дәүләт хакимияте һәм муниципаль хакимият органнарында мәгълүмат саклауны оештыру.

	
	5. Заманча мәгълүмат һәм телекоммуникация инфраструктурасын төзү, аның нигезендә сыйфатлы хезмәтләр күрсәтү.

	
	6. Дәүләт идарәсе һәм муниципаль идарә ихтыяҗлары өчен элемтә һәм телекоммуникация системаларын үстерү.

	
	7. Татарстан Республикасы территориясендә гражданнар җәмгыятен формалаштыруда массакүләм мәгълүмат чараларының ролен арттыру, республикада яшәүчеләрнең гомумкешелек кыйммәтләрен формалаштыру, республикада яшәүче халыкларның милли мәдәниятләрен саклау һәм үстерү.

	
	8. Мәгълүмат технологияләре өлкәсен үстерүне стимуллаштыру

	Программаны тормышка ашыру вакытлары һәм этаплары
	2014 - 2020 еллар

	Ярдәмче программалар исемлеге
	1. 2014 – 2020 елларга мәгълүмати Татарстан.

	
	2. 2014 – 2020 елларга Татарстан Республикасы территориясендә мәгълүмат-телекоммуникация инфраструктурасын үстерү.

	
	3. 2014 – 2020 елларга Татарстан Республикасының мәгълүмат киңлеге инфраструктурасын үстерү һәм камилләштерү.

	
	4. 2014 – 2020 елларга Татарстан Республикасында мәгълүмат технологияләре өлкәсендә икътисадый мохитне һәм кеше капиталын үстерүгә дәүләт ярдәме

	Еллар һәм чыганаклар буенча бүлеп, Программаны финанслау күләмнәре 
	Беренче хисаплар буенча Программаны финанслауның гомуми күләме 18 499 418,81 мең сум тәшкил итә, шулардан:
билгеләнгән тәртиптә җәлеп итәргә планлаштырыла торган федераль бюджет акчасы - 60 000,0 мең сум;
Татарстан Республикасы бюджеты акчасы - 18 439 418,81 мең сум.
Программаны еллар буенча финанслауның гомуми күләме:
2014 ел - 2 654 730,72 мең сум, шулардан җәлеп итәргә планлаштырыла торган федераль бюджет акчасы исәбеннән - 
30 000,0 мең сум, Татарстан Республикасы бюджеты акчасы - 
2 624 730,72 мең сум;
2015 ел - 2 527 832,81 мең сум, шулардан җәлеп итәргә планлаштырыла торган федераль бюджет акчасы исәбеннән - 
30 000,0 мең сум, Татарстан Республикасы бюджеты акчасы - 
2 497 832,81 мең сум;
2016 ел - 2 644 601,24 мең сум, шулардан Татарстан Республикасы бюджеты акчасы исәбеннән - 2 644 601,24 мең сум;
2017 ел - 2 507 836,19 мең сум, шулардан Татарстан Республикасы бюджеты акчасы исәбеннән - 2 507 836,19 мең сум;
2018 ел - 2 617 838,25 мең сум, шулардан Татарстан Республикасы бюджеты акчасы исәбеннән - 2 617 838,25 мең сум;
2019 ел - 2 722 915,79 мең сум, шулардан Татарстан Республикасы бюджеты акчасы исәбеннән - 2 722 915,79 мең сум;
2020 ел - 2 823 663,81 мең сум, шулардан Татарстан Республикасы бюджеты акчасы исәбеннән - 2 823 663,81 мең сум.
Ярдәмче программалар буенча финанслауның гомуми күләме:
 «2014 – 2020 елларга мәгълүмати Татарстан» ярдәмче программасы - 4 520 059,01 мең сум;
«2014 – 2020 елларга Татарстан Республикасы территориясендә мәгълүмат-телекоммуникация инфраструктурасын үстерү» ярдәмче программасы - 4 280 228,98 мең сум;
«2014 – 2020 елларга Татарстан Республикасының мәгълүмат киңлеге инфраструктурасын үстерү һәм камилләштерү» ярдәмче программасы - 8 879 027,34 мең сум;
«2014 – 2015 елларга Татарстан Республикасында мәгълүмат технологияләре өлкәсендә икътисадый мохитне һәм кеше капиталын үстерүгә дәүләт ярдәме» ярдәмче программасы - 820 103,48 мең сум.
Программаны финанслау күләме фараз характерында була һәм ул, тиешле финанс елына һәм план чорына Татарстан Республикасы бюджетын төзегәндә, ел саен билгеләнгән тәртиптә тәгаенләнергә тиеш

	Еллар буенча бүлеп, Программаның максатларын һәм бурычларын тормышка ашырудан көтелә торган соңгы нәтиҗәләр  (нәтиҗәләрне бәяләү индикаторлары) һәм Программаның бюджет нәтиҗәлелеге күрсәткечләре 
	Программаны тормышка ашырудан көтелә торган нәтиҗәләр түбәндәгеләр: 
дәүләт идарәсенең һәм җирле үзидарәнең, гражданнар җәмгыяте һәм бизнес белән дәүләт хакимияте органнары арасындагы үзара хезмәттәшлекнең нәтиҗәлелеген арттыру, дәүләт хезмәтләре күрсәтүнең сыйфатын һәм оперативлыгын күтәрү;
Татарстан Республикасы территориясендә заманча мәгълүмат һәм телекоммуникация инфраструктурасын төзү, аның нигезендә сыйфатлы хезмәтләр күрсәтү һәм халыкның мәгълүматтан һәм технологияләрдән файдалана алу дәрәҗәсе югары булуын тәэмин итү;
мәгълүмат һәм телекоммуникация технологияләреннән файдалану нигезендә халыкка белем бирү, медицина хезмәте күрсәтү, аны социаль яклау сыйфатын күтәрү, мәдәни агарту системасын үстерү; 
мәгълүмат һәм телекоммуникация технологияләреннән файдалану нигезендә республика икътисадын үстерү; 
гамәлдәге норматив документлар нигезендә дәүләт хакимияте органнарының мәгълүмат ресурсларын саклавын тәэмин итү.
Программа чараларын тормышка ашыру нәтиҗәсендә 2020 елга түбәндәге күрсәткечләргә ирешү планлаштырыла: 
түбәндәгеләрне 100 процентка җиткерү:
пациентларның гомуми саныннан электрон медицина карталары алып барыла торган пациентлар өлешен; 
«Татарстан Республикасының электрон сәламәтлек саклавы» бердәм дәүләт мәгълүмат системасына тоташтырылган  медицина оешмалары өлешен; 
автоматлаштырылган китапханәләр мәгълүмат системасына тоташтырылган гомуми файдаланудагы үзәк китапханәләр өлешен; 
электрон рәвешкә күчерелгән тарихи басмалар өлешен; 
зарарлы (пычраткыч) матдәләрне атмосфера һавасына чыгаруга төбәк дәрәҗәсендәге табигатьтән файдаланучыларга бирелгән рөхсәтләрнең гомуми саныннан төбәк дәрәҗәсендәге табигатьтән файдаланучыларга зарарлы (пычраткыч) матдәләрне атмосфера һавасына чыгаруга бирелгән һәм «Электрон экология» автоматлаштырылган мәгълүмат системасына кертелгән рөхсәтләр өлешен; 
[bookmark: _GoBack]ТР Экология министрлыгы тарафыннан кабул ителгән кече һәм урта эшмәкәрлек субъектларының калдыклар барлыкка килү, аларны куллану, зарарсызландыру һәм урнаштыру турындагы хисапларының гомуми саныннан ТР Экология министрлыгы тарафыннан кабул ителгән, «Электрон экология» автоматлаштырылган мәгълүмат системасына кертелгән кече һәм урта эшмәкәрлек субъектларының калдыклар барлыкка килү, аларны куллану, зарарсызландыру һәм урнаштыру турындагы хисаплары өлешен;

	
	арту:
Татарстан Республикасының эш белән тәэмин итү органнарында эшкә урнаштыруга мохтаҗлар дип саналучы, эш белән тәэмин итү буенча автоматлаштырылган мәгълүмат системасында исәпкә алынган гражданнар өлешен 95 процентка кадәр;
Татарстан Республикасы китапханәләренең җыелма электрон каталогындагы библиографик язмалар санын 740 мең берәмлеккә кадәр;
«Ачык Татарстан» порталында шәхси кабинетлары булган гражданнар өлешен (гражданнарның гомуми саныннан) 65 процентка кадәр;
халыкның мобиль элемтә хезмәтләре белән тәэмин ителешен 174 процентка кадәр; 
тапшырылган гаризалар нигезендә халыкның Интернет мәгълүмат-телекоммуникация челтәреннән киң полосалы файдалану хезмәтләре күрсәтү белән тәэмин ителешен 77 процентка кадәр;
халыкара мәгълүмат киңлегенә интеграцияләнү дәрәҗәсен (санлы тапшырулар, Интернет мәгълүмат-телекоммуникация челтәреннән киң полосалы файдалану мөмкинлеге) 88 процентка кадәр.

	
	Еллар буенча бүлеп, Программаны тормышка ашыруны бәяләү индикаторлары аңа теркәлгән 1 нче кушымтада китерелә



